
Eta Massachusetts
Depatman Sante Mantal


Avi sou Itilizasyon ak Divilgasyon Enfòmasyon Prive

AVI SA A DEKRI FASON YO KAPAB ITILIZE AK DIVILGE ENFÒMASYON* MEDIKAL OU AK FASON OU KAPAB JWENN AKSÈ NAN ENFÒMASYON SA YO.

*Enfòmasyon Medikal Pwoteje (PHI)

TANPRI REVIZE AVI A AVÈK ATANSYON

Dat Avi a Anvigè: 15 desanm 2010
Vèsyon 6
Haitian Creole

Enfòmasyon Prive
Lalwa leta ak lalwa federal egzije Depatman Sante Mantal (DMH) pou respekte konfidansyalite enfòmasyon medikal pwoteje (PHI) ou.  PHI genyen ladan nenpòt enfòmasyon ki kapab idantifye sante fizik ak sante mantal ou, swen medikal ou resevwa, ak peman pou swen medikal ou.

Lalwa egzije DMH pou ba ou avi sa a pou fè w konnen fason li kapab itilize ak divilge PHI ou epitou pou ba ou enfòmasyon sou dwa ou genyen pou enfòmasyon prive ou.  DMH dwe swiv pratik itilizasyon ak divilgasyon enfòmasyon prive jan sa endike nan Avi pi resan li sou Itilizasyon ak Divilgasyon Enfòmasyon Prive.

Avi sa a konsène sèlman itilizasyon/divilgasyon PHI.  Li pa chanje lalwa ak règleman ki egziste konsènan konsantman reflechi pou tretman.

Chanjman nan Avi Sa a
DMH kapab chanje pratik li pou itilize ak divilge enfòmasyon prive ak atik ki nan avi sa a nenpòt lè.  Chanjman yo ap aplike sou PHI DMH deja genyen ak PHI DMH ap resevwa alavni.  Avi ki pi resan sou itilizasyon ak divilgasyon enfòmasyon prive ap afiche nan lopital, sant ak pwogram DMH, ak sou sit wèb DMH website (www.mass.gov/dmh), epi w ap jwenn avi yo depi w fè demann pou sa.  Chak avi sou itilizasyon ak divilgasyon enfòmasyon prive ap gen dat sou li.


Kouman DMH ap Itilize ak Divilge PHI?
DMH kapab itilize/divilge PHI pou tretman, peman ak fonksyònman swen medikal san otorizasyon ou.  Sinon, otorizasyon alekri ou nesesè sof si yon eksepsyon ki nan lis nan avi sa a ta anvigè. 

Itilizasyon/Divilgasyon Konsènan Tretman, Peman ak Fonksyònman Swen Medikal
Egzanp ki annapre yo dekri kèk, men pa tout, itilizasyon/divilgasyon ki fèt pou tretman, peman ak fonksyònman swen medikal. 

Pou Tretman – Dapre règ ak règleman li yo, DMH kapab itilize/divilge PHI ou ba doktè, enfimyè, founisè sèvis ak lòt manm pèsonèl (pa egzanp, entèprèt), ki patisipe nan founi ou swen medikal ak sèvis ki asosye ak swen medikal la.  PHI ap itilize pou yo pran yon desizyon sou demann sèvis DMH ou a, pou ede nan devlopman plan tretman ou ak/oswa plan sèvis ou epitou pou fè revizyon ak evalyasyon chak peryòd.  PHI kapab divilge ba lòt pwofesyonèl ak founisè swen medikal pou jwenn preskripsyon, travay laboratwa, konsiltasyon ak lòt atik ki nesesè pou swen medikal ou.  Y ap pataje PHI avèk moun k ap bay swen ki ofri DMH sèvis nan objektif pou yo ba w referans pou resevwa sèvis DMH yo epi pou yo koòdone ak ba w sèvis DMH yo ou resevwa yo. 

Pou jwenn peman – Dapre resktriksyon ki endike nan règ ak règleman li yo, DMH kapab itilize/divilge PHI ou pou voye bòdwo ak resevwa peman pou sèvis swen medikal ou.  DMH kapab divilge pòsyon PHI ou ba pwogram Medicaid oswa Medicare oswa ba yon twazyè pati peyè pou detèmine si y ap fè peman, pou jwenn apwobasyon davans epitou pou sipòte nenpòt reklamasyon oswa bòdwo. 

Pou fonksyònman swen medikal– DMH kapab itilize/divilge PHI ou pou sipòte aktivite tankou planifikasyon pwogram, kontwòl ak aktivite administratif, asirans kalite, pou resevwa oswa pou reponn plent, pwogram konfòmite (pa egzanp Medicare), kontwòl lajan, fòmasyon ak etid pwofesyonèl sante, sètifikasyon ak akreditasyon (pa egzanp, JCAHO).

Rapèl Randevou
DMH kapab itilize PHI ou pou fè w sonje yon randevou oswa pou ba ou enfòmasyon sou lòt tretman oswa lòt benefis ki gen pou wè ak sante ak sèvis ki kapab enterese ou.

Itilizasyon/Divilgasyon ki Mande Otorizasyon
DMH gen obligasyon pou resevwa otorizasyon ou alekri oswa otorizasyon alekri reprezantan pèsonèl ou ki gen otorite legal pou pran desizyon swen medikal sou non ou pou itilizasyon/divilgasyon andeyò tretman, peman, ak fonksyònman swen medikal sof si yon eksepsyon ki nan lis anba a ta anvigè.  Ou kapab anile yon otorizasyon nenpòt lè, depi w fè sa alekri.  Yon anilasyon ap sispann itilizasyon/divilgasyon yo alavni, sof nan limit DMH deja aji dapre otorizasyon ou bay la.

Eksepsyon
· Pou pwosedi pou jwenn lagad oswa pou pwosedi entènman fòse lè DMH se yon pati 
· Pou pwosedi jidisyè si sèten kritè respekte
· Pou pwoteksyon viktim abi oswa neglijans
· Pou objektif rechèch, apre revizyon entèn fòmèl
· Si w dakò, nan bouch oswa lòt jan, DMH kapab divilge yon kantite limite PHI pou rezon sa yo:
· Klèje – Afilyasyon relijye ou kapab divilge avèk klèje a
· Pou manm Fanmi ak Zanmi – DMH kapab divilge enfòmasyon ki gen pou wè dirèkteman avèk swen ou, oswa peman pou swen pou swen ou
· Ba enstitisyon koreksyonèl, si w se yon prizonye 
· Pou aktivite sipèvizyon federal ak leta tankou ankèt sou fwod, rapòtaj ensidan, epi pwoteksyon ak aktivite defans
· Si lalwa, oswa lapolis oswa sekirite nasyonal egzije sa 
· EOHHS ak/oswa biwo li yo, tankou MassHealth, DCF, DDS, DYS, DTA ak DPH pou fonksyon ki gen ladan prèstasyon sèvis, elijiblite ak administrasyon pwogram.
· Pou evite yon menas grav oswa iminan pou sante oswa pwoteksyon piblik la
· Pou aktivite sante piblik tankou swiv evolisyon maladi oswa rapòtaj estatistik vital
· Nan ka lanmò, ba responsab ponp finèb ak sèten òganizasyon k ap resevwa ògàn

Dwa Ou genyen
Ou menm, oswa yon reprezantan pèsonèl ki gen otorite legal pou pran desizyon swen medikal sou non ou, gen dwa pou:
· Mande pou DMH itilize yon adrès oswa nimewo telefòn espesifik pou kontakte ou.  DMH pa gen obligasyon pou li satisfè demann sa a.
· Jwenn, sou demann, yon kopi avi sa a sou papye oswa nenpòt revizyon avi sa a, menm si w dakò pou resevwa li sou fòm elektwonik. 
· *Enspekte ak fè kopi PHI ki kapab itilize pou pran desizyon konsènan swen mwen.  Kapab gen restriksyon pou gen aksè nan dosye ou nan kèk sikonstans.  Si yo refize w aksè, nan sèten sikonstans, ou kapab mande pou yo rekonsidere refi a.  Yo kapab fè w peye yon frè pou fè kopi a ak pou voye li pa lapòs.  
· *Demann pou ajoute oswa pou korije PHI ou.  DMH pa gen obligasyon pou li satisfè yon demann.  Si li pa satisfè demann ou, ou genyen sèten dwa.
· *Resevwa yon lis moun ki te resevwa PHI ou nan DMH (sof divilgasyon ou te otorize oswa apwouve, divilgasyon ki fèt pou tretman, peman ak fonksyònman swen medikal ak kèk divilgasyon ki obligatwa).
· *Mande pou DMH mete restriksyon sou fason li itilize oswa divilge PHI ou.  DMH pa gen obligasyon pou li aksepte yon restriksyon. 

*     Ou dwe fè demann sa yo alekri

Kenbe Dosye
Y ap sere dosye individyèl ou yo sou swen ak sèvis DMH te ba w yo pou pi piti pandan 20 an apati dat yo te egzeyate w nan lopital la ak/oswa sèvis kominotè yo t ap ba w yo.  Apre tan sa a, yo ka detwi dosye w yo.

Pou kontakte DMH oswa pou Pote Plent
Si w vle jwenn plis enfòmasyon sou pratik DMH pou itilizasyon ak divilgasyon enfòmasyon prive, oswa si w vle egzèse dwa ou, oswa si w kwè yo vyole dwa konfidansyalite ou, oswa si w vle pote plent, ou kapab kontakte:
DMH Privacy Officer, Department of Mental Health,25 Staniford Street, Boston, MA  02114
[bookmark: _Hlt170101998]Telefòn: 617-626-8160, Faks: 617-626-8131, Adrès elektwonik: PrivacyOfficer@dmh.state.ma.us.  Ou dwe pote plent lan alekri.

Ou kapab kontakte tou biwo dosye medikal sant osnon lopital DMH (pou dosye ki nan sant osnon lopital la), yon direktè pwogram DMH (pou dosye pwogram lan), biwo zòn ou (pou dosye jesyon ka), oswa responsab dwa moun nan biwo oswa pwogram zòn ou, pou jwenn plis enfòmasyon oswa asistans.

Pèsòn pa kapab fè vanjans kont ou poutèt ou ta pote plent oswa poutèt ou ta egzèse dwa ou, jan sa dekri nan avi sa a.

Ou kapab pote plent tou bay Secretary of Health and Human Services (Minis Sante Piblik)
Office of Civil Rights (Biwo Dwa Sivil) U.S. Department of Health and Human Services (Ministè Sante Piblik Etazini), JFK Federal Building, Room 1875, Boston, MA  02203.

